
AUGLÝSING  
um breytingar á deiliskipulagi í Reykjavíkurborg. 

 
 

Reitur 1.182.1 - Grettisgata 20A og 20B. 
Í samræmi við skipulagslög nr. 123/2010 samþykkti skipulagsfulltrúi Reykjavíkur, með vísan til 

heimilda um embættisafgreiðslur skipulagsfulltrúa í viðauka við samþykkt um stjórn 

Reykjavíkurborgar, 18. apríl 2024, breytingu á deiliskipulagi reits 1.182.1 vegna lóðarinnar nr. 20A 

og 20B við Grettisgötu. Í breytingunni sem lögð er til felst að heimilt verði að koma fyrir tveimur 

nýjum stigahúsum ásamt nýjum neðri kjallara undir stækkaðri núverandi kjallarahæð, stækka íbúðir 

út á milli stigahúsanna með svölum á suðurhlið 20A og 20B, rífa bakhús Grettisgötu 20A og reisa þess 

í stað einlyft íbúðarhús með risi auk kjallara, fyrir tvær íbúðir. Uppdrættir hafa hlotið meðferð 

samkvæmt 2. mgr. 43. gr. skipulagslaga nr. 123/2010. Breytingin öðlast þegar gildi. 

 

Vogabyggð, svæði 1 - Stefnisvogur 38. 

Í samræmi við skipulagslög nr. 123/2010 samþykkti skipulagsfulltrúi Reykjavíkur, með vísan til 

heimilda um embættisafgreiðslur skipulagsfulltrúa í viðauka við samþykkt um stjórn 

Reykjavíkurborgar, 30. maí 2024, breytingu á skilmálum deiliskipulags Vogabyggðar, svæðis 1, vegna 

lóðarinnar nr. 38 við Stefnisvog. Í breytingunni sem lögð er til felst fjölgun íbúða á reit 1-4 og breyting 

á lágmarkskröfu um stærð svala. Uppdrættir hafa hlotið meðferð samkvæmt 2. mgr. 43. gr. 

skipulagslaga nr. 123/2010. Breytingin öðlast þegar gildi. 

 
Skipulagsfulltrúi Reykjavíkur, 17. júlí 2024. 

 
Björn Axelsson. 

